
W Gabra tal-gurisprudenza

SENTENZA TAL-QORTI TAL-GUSTIZZJA (1l-Hames Awla)

tat-8 ta’ Dicembru 2016*

“Rinviju ghal decizjoni preliminari — Taxxa fuq il-valur mizjud — Direttiva 2006/112/KE —
Kooperazzjoni integrata — Ghoti ta’ finanzjament u kunsinni ta’ attiv kurrenti necessarju
ghall-produzzjoni agrikola — Provvista wahda u kumplessa — Provvisti distinti u indipendenti —
Provvista ancillari u provvista principali”

Fil-Kawza C-208/15,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Kuria (qorti suprema, 1-Ungerija), permezz ta’ decizjoni tas-26 ta’ Marzu 2015, li waslet fil-Qorti
tal-Gustizzja fil-5 ta’ Mejju 2015, fil-procedura

Stock ‘94 Szolgaltato Zrt.

Vs

Nemzeti Ado- és Vamhivatal Dél-dunantili Regionalis Ad6 Foigazgatosaga,

IL-QORTI TAL-GUSTIZZJA (Il-Hames Awla),

komposta minn J. L. da Cruz Vilaga (Relatur), President tal-Awla, M. Berger, A. Borg Barthet, E. Levits
u F. Biltgen, Imhallfin,

Avukat Generali: H. Saugmandsgaard Qe,

Registratur: 1. Illéssy, Amministratur,

wara li rat il-procedura bil-miktub u wara s-seduta tas-7 ta’ Lulju 2016,

wara li kkunsidrat 1-osservazzjonijiet ipprezentati:

— ghal Stock ‘94 Szolgaltat6é Zrt., minn Z. Varszegi u A. Kis, tigyvédek,

— ghall-Gvern Ungeriz, minn Z. Fehér, G. Ko6s u M. Béra, bhala agenti,

— ghall-Kummissjoni Ewropea, minn L. Havas u R. Lyal kif ukoll minn C. Soulay, bhala agenti,

wara li rat id-decizjoni, mehuda wara li nstema’ I-Avukat Generali, li l-kawza tinqata’ minghajr
konkluzjonijiet

taghti l-prezenti

* Lingwa tal-kawza: I-Ungeriz.

Sentenza

It-talba ghal decizjoni peliminari tirrigwarda l-interpretazzjoni tal-Artikolu 1(2), tal-Artikolu 2(1)(a) u
(¢), tal-Artikolu 14(1), tal-Artikolu 24(1), tal-Artikolu 73, tal-Artikolu 78(b) kif ukoll
tal-Artikolu 135(1)(b) tad-Direttiva tal-Kunsill 2006/112/KE, ta[t-]28 ta’ Novembru 2006, dwar
is-sistema komuni ta’ taxxa fuq il-valur mizjud (GU 2006, L 347, p. 1, iktar ’il quddiem
id-“Diretiva VAT”).

Din it-talba tressqet fil-kuntest ta’ tilwima bejn Stock -‘94 Szolgaltato Zrt. u n-Nemzeti Add- és
Véamhivatal Dél-dunantuili Regiondlis Ad6 Foigazgatosaga (direttorat generali tad-dwana u tal-finanzi
tar-regjun ta’ Transdanubie ta’ Isfel, li jaqa’ taht l-amministrazzjoni nazzjonali tat-taxxa u tad-dwana,
-Ungerija, iktar il quddiem id-“direttorat generali”), dwar is-sistema ta’ taxxa fuq il-valur mizjud
applikabbli ghal tranzazzjoni msejha ta’ “kooperazzjoni integrata”.

I1-kuntest guridiku

Id-dritt tal-Unjoni
L-Artikolu 1(2) tad-Direttiva VAT jipprovdi:

“Il-principju tas-sistema komuni ta’ VAT tinvolvi l-applikazzjoni ta’ taxxa generali fuq il-konsum fuq
merkanzija [oggetti] u servizzi li hi ezattament proporzjonali ghall-prezz tal-merkanzija u s-servizzi,
ikunu kemm ikunu t-transazzjonijet li jkunu saru fil-proc¢ess ta’ produzzjoni u distribuzzjoni qabel
l-istadju li fih hi imposta t-taxxa.

Fuq kull transazzjoni, il-VAT, kalkulata fuq il-prezz tal-merkanzija jew tas-servizzi bir-rata applikabbli
ghat-tali merkanzija jew servizzi, ghandha tkun imposta wara t-tnaqqis ta’ l-ammont tal-VAT li qed
jingarr direttament mid-diversi komponenti tal-prezz.”

Skont 1-Artikolu 2(1)(a) u (¢) ta’ din id-direttiva, huma suggetti ghall-VAT, rispettivament, “il-provvista
ta’ merkanzija [oggetti] maghmula bi hlas fit-territorju ta’ Stat Membru minn persuna taxxabbli li
tagixxi bhala tali” u “il-provvista ta’ servizzi bi hlas fit-territorju ta’ Stat Membru minn persuna
taxxabbli li tagixxi bhala tali”.

L-Artikolu 14(1) ta’ din id-direttiva jiddefinixxi 1-kunsinna ta’ oggetti bhala “it-trasferiment tad-dritt ta’
sid li jiddisponi minn proprjeta tangibbli”.

Skont I-Artikolu 24(1) tal-istess direttiva:

“

Provvista ta’ servizzi ghandha tfisser kwalunkwe operazzjoni li ma tikkostitwix provvista ta’
merkanzija [oggetti].”

L-Artikolu 73 tad-Direttiva VAT jipprovdi:
“Fir-rigward tal-provvista ta’ merkanzija [oggetti] jew servizzi, minbarra kif imsemmi fl-Artikoli 74 sa
77, l-ammont taxxabbli ghandu jinkludi dak kollu li jikkostitwixxi hlas miksub jew li ghandu jinkiseb

mill-fornitur, ghall-provvista, mill-konsumatur jew parti terza, inkluzi s-sussidji marbuta direttament
mal-prezz tal-provvista”.

2 ECLIL:EU:C:2016:936



10

11

12

13

14

tmilcjeSENTENZA TAT-8.12.2016 — KAWZA C-208/15
STOCK ‘94

L-Artikolu 78(b) ta’ din id-direttiva jipprovdi:
“L-ammont taxxabbli ghandu jinkludi 1-fatturi li gejjin:

[...]

(b) spejjez inc¢identali bhal kummissjoni, ippakkjar, trasport u spejjez ta’ l-assigurazzjoni, mitluba
mill-fornitur lill-konsumatur. [...]”

L-Artikolu 135(1)(b) ta’ din id-direttiva jipprovdi:
“1. L-Istati Membri ghandhom jezentaw it-transazzjonijiet li gejjin:

[...]

(b) l-ghoti u n-negozjar ta’ kreditu u l-immaniggjar tal-kreditu mill-persuna li taghtih”.

Id-dritt Ungeriz

Skont l-Artikolu 2(a) tal-az 4dltalanos forgalmi adérdl sz6lé 2007. évi CXXVIL torvény (Ligi
Nru CXXVII tal-2007 dwar it-taxxa fuq il-valur mizjud, iktar ’il quddiem il-“ligi dwar il-VAT”), huma
suggetti ghat-taxxi previsti minnha “l-kunsinni ta’ oggetti u l-provvisti ta’ servizzi mwettqa bi hlas
fit-territorju ta’ Stat Membru minn persuna taxxabbli li tagixxi bhala tali”.

Fdan ir-rigward, l-Artikolu 9(1) tal-ligi dwar il-VAT jiddefinixxi l-kunsinna ta’ oggetti bhala
“t-trasferiment tas-setgha li wiehed jiddisponi minn proprjeta tangibbli bhal sid, jew kull tranzazzjoni
ohra li tipproduci tali effett guridiku fir-rigward tal-akkwist ta’ proprjeta tangibbli”. Mill-Artikolu 13(1)
ta’ din il-ligi jirrizulta li provvista ta’ servizzi tfisser “kull tranzazzjoni li ma tikkostitwixxix kunsinna ta’
oggetti fis-sens ta’ din il-ligi”.

L-Artikolu 65 tal-ligi dwar il-VAT jipprovdi:

“Fir-rigward tal-kunsinni ta’ oggetti u tal-provvisti ta’ servizzi, l-ammont taxxabbli huwa, sakemm din
il-ligi ma tipprovdix mod iehor, ikkostitwit mill-korrispettiv pekunjarju miksub jew li ghandu jinkiseb,
mill-persuna li ghandha dritt ghalih, minghand il-persuna li takkwista l-oggett, minghand il-persuna li
lilha jigi pprovdut is-servizz jew minghand terz, inkluz kull sussidju, irrispettivament mill-forma
tieghu, li jinfluwenza direttament il-prezz tal-kunsinna jew tal-provvista”.

L-Artikolu 70(1)(b) ta’ din il-ligi jipprovdi li, fir-rigward tal-kunsinni ta’ oggetti u tal-provvisti ta’
servizzi, l-ammont taxxabbli jinkludi “l-ispejjez ancillari li 1-fornitur tal-oggett jew tas-servizz ikun
talab minghand il-persuna li takkwista 1-oggett jew minghand dik li lilha gie pprovdut is-servizz, b’'mod
partikolari, l-ispejjez ta’ kummissjoni jew kull tip ta’ senserija ohra, ta’ imballagg, ta’ trasport u ta’
assigurazzjoni.

Skont I-Artikolu 86(1)(b) tal-ligi dwar il-VAT, huma ezenti mill-VAT “l-ghoti u n-negozjar ta’ kreditu,

ta’ self ta’ flus u ta’ servizzi ohra li jikkostitwixxu tali relazzjoni guridika, kif ukoll l-immaniggjar
tal-kreditu mwettaq mill-persuna li tkun tat tali kreditu”.

ECLIL:EU:C:2016:936 3

Il-kawza principali u d-domandi preliminari

Stock ‘94 hija kumpannija kummercjali stabbilita fl-Ungerija. Hija topera bhala “integratur” fil-kuntest
ta’ arrangament specifiku ghas-sistema agrikola Ungeriza msejjah ta’ “kooperazzjoni integrata”. Dan
l-arrangament huwa rregolat mill-prin¢ipju li abbazi tieghu l-integratur jikkonkludi kuntratt ma’ bidwi,
jigifieri 1-“persuna integrata”, li permezz tieghu l-integratur jaghti self lil dan il-bidwi li huwa juza
sabiex jixtri, minghand l-integratur, mezzi necessarji ghall-attivita tieghu ta’ produttur, bhaz-zerriegha,
imsejha l-“attiv kurrenti”. Sussegwentement, il-persuna integrata tbigh il-produzzjoni taghha jew
lill-integratur, jew fis-suq, permezz ta’ dan tal-ahhar.

F'dan il-kaz, Stock '94 ikkonkludiet ma’ diversi produtturi agrikoli kuntratti ta’ integrazzjoni li permezz
taghhom, minn naha, hija impenjat ruhha ssostni, b’mod partikolari mil-lat teknologiku, il-produzzjoni
tal-bdiewa, kif ukoll tiffinanzja x-xiri tal-attiv kurrenti necessarju ghal dan il-ghan. Min-naha l-ohra,
dawn il-bdiewa impenjaw ruhhom jikkultivaw il-prodotti kkoncernati f¢ertu raba’ u juzaw is-self
moghti mill-integratur biss ghax-xiri tal-attiv kurrenti minghandu.

Stock '94 iffatturat il-bejgh tal-attiv kurrenti lill-bdiewa filwaqt li applikat fir-rigward tal-kunsinni rata
ta’ VAT ta’ 25 %. Min-naha l-ohra, din il-kumpannija ezentat mill-VAT l-interessi, iffatturati fuq bazi
trimestrali, migbura fir-rigward tas-self moghti lill-bdiewa ghax-xiri tal-attiv kurrenti. FGunju 2011,
l-ammont tal-interessi migbura abbazi tal-kuntratti ta’ finanzjament tal-attiv kurrenti kien ta’
HUF 149 846 000 (madwar EUR 483 500).

Waqt verifika fiskali tad-dikjarazzjonijiet tal-VAT relatati ma’ dan il-perijodu, imwettqa a posteriori
mill-awtorita tat-taxxa Ungeriza tal-ewwel grad, din l-awtorita kkonstatat l-ezistenza, fir-rigward
tal-interessi migbura fuq is-self, ta’ differenza tal-VAT li tammonta ghal HUF 37462000 (madwar
EUR 121000). Ghaldagstant, hija ordnat lil Stock '94 thallas din is-somma, flimkien mal-interessi
moratorji, u imponitilha wkoll multa fiskali.

Id-direttorat generali kkonferma fil-mertu d-decizjoni tal-awtorita tal-ewwel grad, filwaqt li osserva li
s-self intiz ghax-xiri tal-attiv kurrenti kien element intrinsiku tas-servizz ta’ kooperazzjoni integrata
pprovdut minn Stock '94. Ghaldagstant, huwa qies li l-istess rata ta’ VAT kellha tigi applikata kemm
ghall-kunsinni tal-attiv kurrenti kif ukoll ghas-self. Huwa madankollu naqqas l-ammont tas-somma li
kellha tithallas ghal HUF 17 588 000 (madwar EUR 56 500).

Il-qorti tal-ewwel istanza kkonfermat il-pozizzjoni tad-direttorat generali. F'dan ir-rigward, hija
kkonstatat li s-self li nghata seta’ jintuza biss ghax-xiri ta’ attiv kurrenti minghand Stock ’94, b’tali
mod li l-krediti u l-kunsinna tal-attiv kurrenti li minnhom kienu jibbenefikaw il-bdiewa kienu
jikkostitwixxu zewg elementi intrinsic¢i tas-servizz kumpless ta’ kooperazzjoni integrata pprovdut minn
din il-kumpannija. Barra minn hekk, din il-qorti kkonstatat li tali provvisti kellhom l-istess ghan u li
l-interessi tal-krediti uzati ghax-xiri tal-attiv kurrenti kienu jikkostitwixxu sempli¢i spejjez ancillari
tal-kunsinna ta’ dan l-attiv, peress li din hija l-provvista prin¢ipali fil-kuntest tat-tranzazzjoni kumplessa
inkwistjoni. Ghaldagstant, fir-rigward tal-korrispettiv iffatturat ghall-provvista ancillari kellha tigi
applikata s-sistema fiskali applikata fir-rigward tal-kunsinna tal-attiv kurrenti.

Adita b’appell ta’ kassazzjoni pprezentat minn Stock '94 kontra s-sentenza moghtija fl-ewwel istanza,
il-Kdria (qorti suprema, 1-Ungerija) tistagsi jekk hija ghandhiex tqis, fir-rigward tal-VAT, il-kunsinna
tal-attiv kurrenti u l-ghoti ta’ self bhala zewg tranzazzjonijiet distinti u indipendenti wahda mill-ohra
jew bhala tranzazzjoni wahda. Fil-kaz li dawn iz-zewg provvisti ghandhom jitqiesu bhala tranzazzjoni
wahda, il-qorti tar-rinviju tistagsi fliema kundizzjonjijiet il-kooperazzjoni integrata tikkostitwixxi
eccezzjoni ghall-principju ta’ generalita tal-VAT.

4 ECLIL:EU:C:2016:936

Huwa f'dawn i¢-¢irkustanzi li 1-Kuria (qorti suprema, 1-Ungerija) iddecidiet li tissospendi 1-procedura
quddiemha u li taghmel id-domandi preliminari segwenti lill-Qorti tal-Gustizzja:

“1) L-Artikoli 1(2), 2(1)(a) u (¢), 14(1), 24(1), 73, 78(b) u 135(1)(b) tad-[Direttiva VAT] ghandhom jigu
interpretati fis-sens li l-provvista [kunsinna] ta’ oggetti u l-ghoti ta’ self maghmula abbazi ta’
kuntratt konkluz bejn integratur u persuna integrata huma tranzazzjonijiet distinti u indipendenti
(“distinct and independent”) ghall-finijiet tat-taxxa tal-VAT, jew fis-sens li huma jiffurmaw f'dan
ir-rigward tranzazzjoni wahda (“single”), peress li l-bazi taxxabbli tikkostiwixxi b’hekk
il-korrispettiv tal-oggett u l-interessi tas-self moghti?

2) Jekk it-tieni interpretazzjoni hija konformi mad-Direttiva VAT, l-imsemmija direttiva tista’
ghaldagstant, fir-rigward ta’ tranzazzjoni wahda (“single”) li tinkludi kemm il-provvista ta’ oggetti
suggetti ghall-VAT u l-provvista ta’ servizzi ezenti mill-VAT, tigi interpretata fis-sens li
t-tranzazzjoni inkwistjoni tikkostitwixxi eccezzjoni ghall-principju ta’ applikazzjoni generali
tal-VAT? Jekk iva, fuq liema kriter;ji?

3) Ir-risposta ghad-domandi precedenti tkun differenti, u, jekk iva, sa fejn, jekk l-integratur, abbazi
tal-kuntratt, jista’ jipprovdi lill-persuna integrata, fuq talba ta’ dan tal-ahhar, servizzi
supplimentari, [u/]jew jista’ jixtri l-produzzjoni agrikola tieghu?

Fuq id-domandi preliminari

Permezz tad-domandi taghha, li hemm lok li jigu ezaminati flimkien, il-qorti tar-rinviju essenzjalment
tistagsi jekk id-Direttiva VAT ghandhiex tigi interpretata fis-sens li 1-ghoti ta’ self intiz ghax-xiri ta’
oggetti agrikoli u ghall-kunsinna ta’ dawn l-oggetti, fil-kuntest ta’ kooperazzjoni agrikola integrata,
ghandhomx jitqiesu bhala tranzazzjoni kumplessa u wahda jew bhala tranzazzjonijiet distinti u
indipendenti, fis-sens ta’ din id-direttiva, fid-dawl ukoll tal-possibbilta li l-integratur ghandu li
jipprovdi servizzi supplimentari u li jixtri I-produzzjoni agrikola tal-persuni integrati.

Jekk iz-zewg provvisti kelhom jitgiesu bhala tranzazzjoni kumplessa wahda, il-qorti tar-rinviju
sussegwentement tistaqsi liema huma l-kriterji li jippermettu li jigi stabbilit jekk il-kooperazzjoni
integrata tistax titqies bhala e¢¢ezzjoni ghall-prin¢ipju ta’ generalita tal-VAT.

Issa, hekk kif sostniet il-Kummissjoni fl-osservazzjonijiet bil-miktub taghha, din l-ahhar domanda
ghandha tigi interpretata bhala intiza li tistabbilixxi liema provvista, mis-self jew mill-kunsinna ta’
oggetti, tiddetermina s-sistema applikabbli ghall-kooperazzjoni integrata. Fil-fatt, peress li fir-rigward
tal-provvisti ancillari jigi applikat l-istess trattament fil-qasam tal-VAT bhal dak applikat fir-rigward
tal-provvista principali (sentenza tat-2 ta’ Dicembru 2010, Everything Everywhere, C-276/09,
EU:C:2010:730, punt 24), fil-kaz li l-ghoti ta’ self ikun jikkostitwixxi l-provvista principali,
it-tranzazzjoni kollha ghandha tkun ezenti mill-VAT skont 1-Artikolu 135(1)(b) tad-Direttiva VAT.

Fdan ir-rigward, ghandu jitfakkar li, ghall-finijiet tal-VAT, kull provvista ghandha normalment tigi
kkunsidrata bhala distinta u indipendenti, kif jirrizulta mit-tieni subparagrafu tal-Artikolu 1(2)
tad-Direttiva VAT (sentenza tas-16 ta’ April 2015, Wojskowa Agencja Mieszkaniowa w Warszawie,
C-42/14, EU:C:2015:229, punt 30 u l-gurisprudenza c¢c¢itata).

Madankollu, fcerti c¢irkustanzi, diversi provvisti distinti formalment, li jistghu jigu pprovduti
separatament u b’hekk jaghtu lok, separatament, ghal tassazzjoni jew ghal ezenzjoni, ghandhom
jitgiesu li huma tranzazzjoni unika meta ma jkunux indipendenti. Ikun hemm tranzazzjoni unika,
partikolarment meta zewg elementi jew atti, jew iktar, ipprovduti mill-persuna taxxabbli jkunu tant
marbuta mill-qrib li jifformaw, oggettivament, provvista ekonomika wahda inseparabbli u li
d-dizintegrazzjoni taghha tkun artificjali Dan huwa whkoll il-kaz meta provvista wahda jew iktar
jikkostitwixxu provvista prin¢ipali u l-provvista jew il-provvisti l-ohra jikkostitwixxu provvista ancillari

ECLIEU:C:2016:936 5

wahda jew iktar li ghalihom tapplika l-istess sistema fiskali li hija applikabbli ghall-provvista principali.
Provvista ghandha b’'mod partikolari titqies li hija ancillari ghal provvista principali meta ma tkunx
tikkostitwixxi ghan fiha nnifisha ghall-klijenti, izda 1-mezz sabiex jitgawda ahjar is-servizz principali
pprovdut mill-fornitur (sentenza tas-16 ta’ April 2015, Wojskowa Agencja Mieszkaniowa w
Warszawie, C-42/14, EU:C:2015:229, punt 31 u l-gurisprudenza ccitata).

Sabiex jigi ddeterminat jekk is-servizzi pprovduti jikkostitwixxux diversi provvisti indipendenti jew
provvista wahda ghall-finijiet tal-VAT, jehtieg li jigu ezaminati l-karatteristi¢i tat-tranzazzjoni
kkoncernata (sentenzi tas-17 ta’ Jannar 2013, BGZ Leasing, C-224/11, EU:C:2013:15, punt 32, u tas-
16 ta’ April 2015, Wojskowa Agencja Mieszkaniowa w Warszawie, C-42/14, EU:C:2015:229, punt 32).

F'dan ir-rigward, ghandu jigi rrilevat, minn naha, li, sabiex jigi ddeterminat jekk tranzazzjoni li tinvolvi
diversi provvisti tikkostitwixxix tranzazzjoni wahda ghall-finijiet tal-VAT, il-Qorti tal-Gustizzja tiehu
inkunsiderazzjoni l-ghan ekonomiku ta’ din it-tranzazzjoni (ara, fdan is-sens, is-sentenzi tad-
19 ta’ Novembru 2009, Don Bosco Onroerend Goed, C-461/08, EU:C:2009:722, punt 39; tat-
28 ta’ Ottubru 2010, Axa UK, C-175/09, EU:C:2010:646, punt 23, u tas-27 ta’ Settembru 2012, Field
Fisher Waterhouse, C-392/11, EU:C:2012:597, punt 23). Fl-analizi taghha, il-Qorti tal-Gustizzja tiehu
wkoll inkunsiderazzjoni l-interess tad-destinatarji tal-provvisti (ara, fdan is-sens, is-sentenza tas-
16 ta’ April 2015, Wojskowa Agencja Mieszkaniowa w Warszawie, C-42/14, EU:C:2015:229, punt 35).

Min-naha l-ohra, ghandu jitfakkar li, fil-kuntest tal-kooperazzjoni stabbilita bis-sahha
tal-Artikolu 267 TFUE, huma l-qrati nazzjonali li ghandhom jiddeterminaw jekk il-persuna taxxabbli
tipprovdix provvista wahda fkaz partikolari u li ghandhom jaghmlu l-evalwazzjonijiet definittivi kollha
ta’ fatt fdan ir-rigward. Madankollu, hija I-Qorti tal-Gustizzja li ghandha tipprovdi lill-imsemmija qrati
l-elementi kollha rilevanti ghall-interpretazzjoni tad-dritt tal-Unjoni li jistghu jkunu utli ghalihom
sabiex jaghtu decizjoni dwar il-kawza li jkunu aditi biha (sentenza tas-17 ta’ Jannar 2013, BGZ
Leasing, C-224/11, EU:C:2013:15, punt 33 u l-gurisprudenza ccitata).

Fl-ewwel lok, f'dan il-kaz, mid-decizjoni tar-rinviju jirrizulta li 1-kooperazzjoni integrata inkwistjoni
fil-kawza prin¢ipali hija rregolata mill-prin¢ipju li l-integratur jaghti self lil persuna integrata, li hija
tista’ tuza biss sabiex tixtri attiv kurrenti minghand Il-integratur.

F'dawn i¢-¢irkustanzi, I-ghoti ta’ tali self ma jikkostitwixxix provvista li ghandha interess awtonomu
mill-perspettiva tal-persuni integrati (ara, fdan is-sens, is-sentenza tat-2 ta’ Dicembru 2010, Everything
Everywhere, C-276/09, EU:C:2010:730, punt 27), sa fejn dawn ir-rizorsi finanzjarji ma jistghux jintuzaw
b’mod liberu.

It-tieni nett, hekk kif Stock 94 tammetti hija stess fl-osservazzjonijiet taghha, peress li ma ghandhiex
awtorizzazzjoni sabiex tagixxi bhala stabbiliment ta’ kreditu, hija ma setghetx taghti self lill-persuni
integrati minghajr dan is-self ma jkun intiz ghax-xiri tal-attiv kurrenti taghhom.

[t-tielet nett, mid-decizjoni tar-rinviju jirrizulta li l-kunsinna tal-attiv kurrenti u s-self ghandhom
l-istess ghan ekonomiku, jigifieri, essenzjalment, il-holgien ta’ sostenn finanzjarju u logistiku
ghall-bdiewa, li jippermettilhom jezercitaw attivita ta’ produzzjoni agrikola. F'dan ir-rigward, ghandu
jitfakkar li, skont il-kundizzjonijiet generali li jirregolaw il-kooperazzjoni integrata inkwistjoni fil-kawza
princ¢ipali, hekk kif migbura fil-qosor fid-decizjoni tar-rinviju, Stock '94 impenjat ruhha ssostni l-attivita
ta’ produzzjoni tal-persuni integrati u tiffinanzja x-xiri tal-attiv kurrenti necessarju ghal dan il-ghan.

F'dawn i¢-¢irkustanzi, il-kunsinna ta’ dan l-attiv kurrenti tikkostitwixxi, ghall-persuni integrati,
il-provvista principali fi hdan il-kooperazzjoni integrata, sa fejn il-bdiewa jkunu jistghu jkomplu
l-attivita agrikola taghhom permezz ta’ dan l-attiv. Ghaldaqgstant, il-kisba ta’ self ghall-akkwist ta’ dan
l-attiv tikkostitwixxi, ghal dawn il-bdiewa, mhux ghan fih innifsu, izda biss mezz li jippermetti lil dawn
tal-ahhar jakkwistaw l-attiv kurrenti necessarju ghall-produzzjoni agrikola taghhom.

Hija l-qorti tar-rinviju li ghandha tivverifika jekk il-kooperazzjoni integrata inkwistjoni fil-kawza
principali effettivament tirrapprezentax l-ghan ekonomiku invokat fil-punt 34 ta’ din is-sentenza, kif
ukoll 1i tistabbilixxi jekk il-kunsinna tal-attiv kurrenti hijiex ta’ tali importanza fundamentali
ghall-persuni integrati.

Jekk dan kellu jkun il-kaz, il-kunsinna tal-attiv kurrenti u l-ghoti ta’ self intiz ghax-xiri ta’ dan l-attiv
ghandhom jitqiesu li jikkostitwixxu tranzazzjoni kumplessa wahda ghall-finijiet tal-VAT, peress li
l-provvista principali tkun il-kunsinna ta’ dan l-attiv.

Fl-ahhar nett, fir-raba’ lok, fid-dawl ta’ dak indikat fil-punti 31 sa 37 ta’ din is-sentenza, il-fatt li Stock
‘94 tista’, b'mod volontarju, toffri servizzi supplimentari lill-persuni integrati kif ukoll tixtri
l-produzzjoni agrikola taghhom huwa irrilevanti ghas-soluzzjoni moghtija fil-punt 37 ta’ din
is-sentenza.

Fid-dawl ta’ dawn il-kunsiderazzjonijiet kollha, hemm lok li r-risposta ghad-domandi preliminari tkun
li d-Direttiva VAT ghandha tigi interpretata fis-sens li:

— kooperazzjoni agrikola integrata li tipprevedi li operatur ekonomiku jikkunsinna oggetti lil bidwi u
jaghtih self intiz ghax-xiri ta’ dawn l-oggetti, tikkostitwixxi tranzazzjoni wahda ghall-finijiet ta’ din
id-direttiva, li fiha I-kunsinna tal-oggetti hija l-provvista principali. L-ammont taxxabbli ta’ din
it-tranzazzjoni wahda huwa kkostitwit kemm mill-prezz ta’ dawn l-oggetti kif ukoll mill-interessi
mhallsa fuq is-self moghti lill-bdiewa;

— il-fatt li integratur jista’ jipprovdi lill-bdiewa servizzi supplimentari jew jista’ jixtri l-produzzjoni
agrikola taghhom huwa irrilevanti fir-rigward tal-klassifikazzjoni tat-tranzazzjoni inkwistjoni bhala
tranzazzjoni wahda, ghall-finijiet tad-Direttiva VAT.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Il-Hames Awla) taqta’ u tiddeciedi:

Id-Direttiva tal-Kunsill 2006/112/KE, ta[t-]28 ta’ Novembru 2006, dwar is-sistema komuni ta’
taxxa fuq il-valur mizjud, ghandha tigi interpretata fis-sens li:

— kooperazzjoni agrikola integrata li tipprevedi li operatur ekonomiku jikkunsinna oggetti lil
bidwi u jaghtih self intiz ghax-xiri ta’ dawn l-oggetti, tikkostitwixxi tranzazzjoni wahda
ghall-finijiet ta’ din id-direttiva, li fiha l-kunsinna tal-oggetti hija l-provvista principali.
L-ammont taxxabbli ta’ din it-tranzazzjoni wahda huwa kkostitwit kemm mill-prezz ta’ dawn
I-oggetti kif ukoll mill-interessi mhallsa fuq is-self moghti lill-bdiewa;

— il-fatt li integratur jista’ jipprovdi lill-bdiewa servizzi supplimentari jew jista’ jixrti
I-produzzjoni agrikola taghhom huwa irrilevanti fir-rigward tal-klassifikazzjoni
tat-tranzazzjoni inkwistjoni bhala tranzazzjoni wahda, ghall-finijiet tad-Direttiva 2006/112.

